
Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 

6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

INVESTITSIYALARNI OSHIRISH ASOSIDA 
OLIY TA’LIM MUASSASALARINING MOLIYAVIY 

BARQARORLIGINI BAHOLASH MEZONLARI

Abdurasulov Sardor To‘lqin o‘g‘li
Toshkent davlat iqtisodiyot universiteti

mustaqil tadqiqotchisi.
atsardor494@gmail.com 

Annotatsiya. Investitsiyalarni oshirish sharoitida oliy ta’lim muassasalarining moliyaviy barqarorligini ta’minlash va uni 
ilmiy asosda baholash muhim ilmiy-amaliy ahamiyat kasb etadi. Mazkur maqolada oliy ta’lim muassasalarining moliyaviy 
barqarorligini investitsiyalar hajmi va samaradorligi asosida baholash mezonlari tizimi ishlab chiqilgan. Xususan, 
aktivlar, daromadlar, moliyaviy mustaqillik va likvidlik ko‘rsatkichlari asosida kompleks indikatorlar tizimi taklif etilib, 
investitsiyalarning moliyaviy natijalarga ta’siri tahlil qilingan. Shuningdek, investitsiyalardan foydalanish samaradorligini 
oshirish, daromadlar diversifikatsiyasini ta’minlash hamda moliyaviy boshqaruvni takomillashtirish orqali oliy ta’lim 
muassasalarining uzoq muddatli moliyaviy barqarorligini mustahkamlash imkoniyatlari asoslab berilgan.

Kalit so‘zlar: oliy ta’lim muassasalari moliyaviy barqarorligi, investitsiyalarni baholash mezonlari, moliyaviy barqarorlik 
ko‘rsatkichlari tizimi, barqarorlik baholash mezonlari, investitsiyalar jozibadorligini oshirish.

Abstract. In the context of increasing investments, ensuring the financial stability of higher education institutions and 
its scientific assessment are of great scientific and practical importance. This article develops a system of criteria for 
assessing the financial stability of higher education institutions based on the volume and efficiency of investments. In 
particular, a system of complex indicators based on assets, income, financial independence and liquidity indicators is 
proposed, and the impact of investments on financial results is analyzed. Also, the possibilities of strengthening the long-
term financial stability of higher education institutions by increasing the efficiency of investment use, ensuring income 
diversification, and improving financial management are substantiated.

Keywords: financial stability of higher education institutions, investment assessment criteria, financial stability indicator 
system, sustainability assessment criteria, increasing investment attractiveness.

Аннотация. В условиях роста инвестиций обеспечение финансовой стабильности высших учебных заведений 
и ее научная оценка имеют большое научное и практическое значение. В данной статье разработана система 
критериев оценки финансовой стабильности высших учебных заведений на основе объема и эффективности 
инвестиций. В частности, предложена система комплексных показателей, основанная на показателях активов, 
доходов, финансовой независимости и ликвидности, а также проанализировано влияние инвестиций на 
финансовые результаты. Обоснованы возможности укрепления долгосрочной финансовой стабильности высших 
учебных заведений за счет повышения эффективности использования инвестиций, обеспечения диверсификации 
доходов и совершенствования финансового управления.

Ключевые слова: финансовая стабильность высших учебных заведений, критерии оценки инвестиций, 
система показателей финансовой стабильности, критерии оценки устойчивости, повышение инвестиционной 
привлекательности.

K I R I S H
Bugungi kunda O‘zbekiston Respublikasida oliy ta’lim tizimini chuqur isloh qilish va uni zamonaviy talablar 

asosida rivojlantirish ustuvor yo‘nalishlardan biri sifatida qaralmoqda. Mazkur jarayon iqtisodiyotning bilimga 
asoslangan modelga o‘tishi, inson kapitalining sifat jihatidan yuksalishi hamda ta’limning jamiyat taraqqiyotidagi 
strategik ahamiyatining ortib borishi bilan bevosita bog‘liqdir. Oliy ta’lim muassasalari faoliyatida kuzatilayotgan 

institutsional o‘zgarishlar ularning moddiy-texnik bazasini kengaytirish, ilmiy-tadqiqot faoliyatini jadallashtirish 
va ta’lim xizmatlari ko‘lamini oshirish zaruratini yuzaga keltirmoqda. “O‘zbekiston–2030” strategiyasida 
keltirilganday investitsiyalar oliy ta’lim muassasalarining barqaror faoliyat yuritishi uchun zarur bo‘lgan asosiy 
moliyaviy omillardan biri sifatida namoyon bo‘ladi1.

Oliy ta’lim tizimiga jalb etilayotgan investitsiyalar turli manbalar orqali shakllanib, ular infratuzilmani 
rivojlantirish, ilmiy loyihalarni qo‘llab-quvvatlash hamda ta’lim jarayonini modernizatsiya qilishga xizmat 
qilmoqda. Shu bilan birga, investitsiyalar nafaqat moddiy resurslar hajmini oshiradi, balki yangi bilim va 
texnologiyalarni joriy etish, xalqaro hamkorlikni kengaytirish va ta’lim sifatini yaxshilash imkonini ham yaratadi. 
Bu esa oliy ta’lim muassasalarining umumiy moliyaviy holatini mustahkamlash va ularning uzoq muddatli 
rivojlanish salohiyatini oshirishga xizmat qiladi.

O‘zbekiston Respublikasi Prezidenti Sh.Mirziyoyev 2025-yil 26-dekabr Oliy Majlis va O‘zbekiston xalqiga 
Murojaatnomada “...Oliygohlarning oʻzida qoladigan mablagʻlarning 10  foizi ham inkubatsiya markazlarini 
rivojlantirishga yoʻnaltiriladi… Bundan tashqari, Markaziy bankda Fintex ofisi va Innovatsion xab tashkil etilib, 
unga Singapurdan mutaxassislar jalb qilinadi. Bu orqali yiliga 20-30  ta fintex startapni tashqi bozorga olib 
chiqish, ularga jami 1  milliard dollar investitsiya jalb etish imkoniyati yaratiladi…Umuman, venchur fondlar, 
startaplar, fintex kabi yangi moliyaviy instrumentlar bozorini rivojlantirish, bu sohadagi barcha ishtirokchilar 
huquqlarini qonun bilan kafolatlab qoʻyish zarur.”2 Mazkur tashabbuslar doirasida yiliga bir necha o‘nlab 
innovatsion loyihalarni xalqaro bozorlarga olib chiqish hamda ularga katta hajmdagi investitsiyalarni jalb etish 
imkoniyatlarini yaratish ko‘zda tutilmoqda. Shu bilan birga, venchur moliyalashtirish, startaplar va fintex kabi 
zamonaviy moliyaviy instrumentlar bozorini rivojlantirish, ushbu sohadagi ishtirokchilarning huquqiy himoyasini 
kuchaytirish muhim vazifa sifatida belgilangan. Oliy ta’lim muassasalarida investitsion faollikni oshirish, 
innovatsion infratuzilmani rivojlantirish hamda ularning moliyaviy barqarorligini mustahkamlashga xizmat 
qiluvchi muhim asos bo‘lib xizmat qiladi.

Shu nuqtai nazardan, investitsiyalarni oshirish orqali oliy ta’lim muassasalarining moliyaviy barqarorligini 
baholash mezonlarini ishlab chiqish alohida ilmiy ahamiyat kasb etadi. Moliyaviy barqarorlikni baholash jarayoni 
faqat investitsiyalar hajmini aniqlash bilan cheklanmay, balki ularning iqtisodiy samaradorligini, daromad 
keltirish darajasini va moliyaviy oqimlarning uzluksizligini kompleks tahlil qilishni talab etadi. Shuningdek, 
investitsiyalarning natijadorligi ularning qanchalik oqilona taqsimlangani va boshqarilgani bilan ham bevosita 
bog‘liqdir.

Mazkur yondashuv asosida oliy ta’lim muassasalarining moliyaviy barqarorligini baholashda bir qator 
muhim ko‘rsatkichlar tizimini shakllantirish zarur. Jumladan, aktivlar hajmi va ularning tuzilmasi, o‘z mablag‘lari 
ulushi, daromad manbalarining xilma-xilligi, investitsiyalar hajmi va ulardan olinayotgan iqtisodiy samaradorlik, 
shuningdek, moliyaviy mustaqillik va likvidlik darajasi asosiy baholash mezonlari sifatida qaraladi. Ushbu 
ko‘rsatkichlar investitsiyalarning moliyaviy natijalarga ta’sirini aniqlash, resurslardan foydalanish samaradorligini 
baholash hamda boshqaruv qarorlarini qabul qilishda muhim ahamiyat kasb etadi.

Natijada, investitsiyalarni oshirish va ularning samaradorligini tizimli baholash mezonlarini ishlab chiqish 
oliy ta’lim muassasalarining moliyaviy barqarorligini ta’minlashning muhim shartlaridan biri hisoblanadi. Ushbu 
yondashuv nafaqat moliyaviy resurslardan oqilona foydalanishni ta’minlaydi, balki oliy ta’lim tizimining uzoq 
muddatli barqaror rivojlanishi, iqtisodiy samaradorligi va raqobatbardoshligini oshirishga xizmat qiladi.

M A V Z U G A  O I D  A D A B I Y O T L A R  S H A R H I
Moliyaviy barqarorlik tushunchasi iqtisodiy adabiyotlarda keng yoritilgan bo‘lib, turli ilmiy maktablar 

tomonidan turlicha talqin qilinadi. Biroq mazkur yondashuvlarni umumlashtirganda, moliyaviy barqarorlik 
iqtisodiy tizim yoki alohida subyektning uzluksiz faoliyat yuritish, moliyaviy resurslarni samarali boshqarish 
hamda uzoq muddatli rivojlanishni ta’minlash qobiliyati sifatida qaraladi. Milliy tadqiqotlarda ushbu tushuncha 
asosan xo‘jalik yurituvchi subyektlar darajasida o‘rganilib, ularning moliyaviy mustahkamligi, raqobatbardoshligi 
va rivojlanish salohiyatini ifodalovchi muhim ko‘rsatkich sifatida talqin etiladi3. Shu bilan birga, O‘zbekiston 
amaliyotida moliyaviy barqarorlik moliyaviy tizimning iqtisodiy ehtiyojlarni uzluksiz moliyalashtirish hamda turli 
tashqi va ichki ta’sirlarga bardosh berish qobiliyati bilan izohlanadi4.

Moliyaviy barqarorlikni baholash masalalari bo‘yicha olib borilgan ilmiy izlanishlarda ko‘rsatkichlar tizimi 
muhim o‘rin tutadi. Xususan, T.S. Malikov moliyaviy barqarorlikni baholashda umumiy va nisbiy ko‘rsatkichlar 

1	 O‘zbekiston Respublikasi Prezidenti Sh.Mirziyoyevning 2023-yil 11-sentabrdagi PF-158 son Farmoni bilan tasdiqlangan 
“O‘zbekiston-2030” strategiyasi. https://lex.uz/docs/6600413 

2	 Oʻzbekiston Respublikasi Prezidenti Shavkat Mirziyoyevning Oliy Majlis va Oʻzbekiston xalqiga Murojaatnomasi 26.12.2025 https://
president.uz/oz/lists/view/8834 

3	 Bekbayeva F.B. Analysis of the financial stability of an economic entity, “Innovations in Science and Technologies” илмий-электрон 
журнали, 325-332 bb., https://zenodo.org/records/15640368. 

4	 Moliyaviy barqarorlik haqida - O‘zbekiston Respublikasi Markaziy banki

tizimini qo‘llashni taklif etib, u orqali subyektning moliyaviy mustaqilligi va kapital tuzilmasini aniqlash 
mumkinligini asoslaydi5. M.Q. Pardayev va B.I. Isroilovlar esa moliyaviy barqarorlikni o‘z mablag‘lari va umumiy 
moliyaviy resurslar o‘rtasidagi nisbat orqali aniqlash mumkinligini ta’kidlaydi6. Mazkur ilmiy yondashuvlar 
moliyaviy barqarorlikni baholashda ko‘rsatkichlar tizimining muhimligini asoslab bersa-da, ularning aksariyati 
umumiy xo‘jalik yurituvchi subyektlar faoliyatiga yo‘naltirilgan bo‘lib, oliy ta’lim muassasalarining o‘ziga xos 
xususiyatlarini to‘liq hisobga olmaydi. Xususan, oliy ta’lim muassasalarida daromad manbalarining ko‘p 
tarmoqliligi, ilmiy va ta’lim faoliyatining uyg‘unligi hamda investitsiyalarning uzoq muddatli qaytimi kabi jihatlar 
alohida yondashuvni talab etadi.

Xalqaro ilmiy adabiyotlarda investitsiyalar va ularning iqtisodiy samaradorligi masalalari keng yoritilgan. 
Klassik iqtisodiy nazariyada investitsiya qarorlarining shakllanishi kutilmalar va noaniqlik omillari G.M.Keyns7 
tomonidan izohlangan, shuningdek, tavakkalchilik va noaniqlik tushunchalarining farqlanishi investitsiya 
faoliyatining mohiyatini tushunishda muhim ahamiyat kasb etashi F.Nayt8 tomonidan tavsiflangan. Zamonaviy 
yondashuvlarda esa investitsiyalar iqtisodiy o‘sishning asosiy omili sifatida qaralib, ayniqsa ta’lim sohasiga 
yo‘naltirilgan investitsiyalar inson kapitalini rivojlantirish orqali uzoq muddatli iqtisodiy samaradorlikni ta’minlashi 
G.S.Bekker9 tomonidan asoslab berilgan.

Shu bilan birga, mavjud ilmiy adabiyotlarni tahlil qilish shuni ko‘rsatadiki, oliy ta’lim muassasalari faoliyatining 
o‘ziga xos xususiyatlarini hisobga olgan holda moliyaviy barqarorlikni baholash mezonlari yetarli darajada 
kompleks ishlab chiqilmagan. Aksariyat tadqiqotlarda moliyaviy barqarorlik umumiy iqtisodiy ko‘rsatkichlar 
asosida baholangan bo‘lib, investitsiyalarning ushbu jarayonga ta’sirini to‘liq aks ettiruvchi indikatorlar tizimi 
yetarlicha shakllantirilmagan. Ayniqsa, oliy ta’lim muassasalarining daromadlar tarkibi, xizmatlar bozori va ilmiy 
faoliyat natijalari bilan bog‘liq jihatlar yetarli darajada integratsiyalashmagan.

Investitsiyalarni oshirish asosida oliy ta’lim muassasalarining moliyaviy barqarorligini baholash mezonlarini 
ishlab chiqish zaruratini yuzaga keltiradi. Shu nuqtai nazardan, moliyaviy barqarorlikni baholashda investitsiyalar 
hajmi, ularning samaradorligi, daromad keltirish darajasi hamda resurslardan foydalanish natijadorligini o‘zida 
mujassam etgan kompleks ko‘rsatkichlar tizimini shakllantirish muhim ilmiy yo‘nalish sifatida namoyon bo‘ladi.

T A D Q I Q O T  M E T O D O L O G I YA S I
Ushbu tadqiqotda investitsiyalar hajmini kengaytirish sharoitida oliy ta’lim muassasalarining moliyaviy 

barqarorligini baholash mezonlarini ishlab chiqish va ilmiy asoslashga qaratilgan yondashuvlar qo‘llanildi. 
Tadqiqotning metodologik asosini rasmiy statistik ma’lumotlar, amaldagi normativ-huquqiy hujjatlar, 
shuningdek, mahalliy va xorijiy olimlarning moliyaviy barqarorlik va investitsiya samaradorligini baholashga oid 
ilmiy qarashlari tashkil etadi.

Tadqiqot davomida tizimli tahlil, qiyosiy taqqoslash, mantiqiy umumlashtirish hamda iqtisodiy-statistik 
usullardan kompleks foydalanildi. Shu bilan birga, oliy ta’lim muassasalarining moliyaviy ko‘rsatkichlari va 
investitsion faolligi o‘rtasidagi bog‘liqlikni aniqlash maqsadida analitik yondashuvlardan foydalanildi. Xalqaro 
tajribani o‘rganish asosida oliy ta’lim tizimida investitsiyalardan foydalanish samaradorligini baholash usullari 
tahlil qilindi va ularning mos jihatlari milliy sharoitlarga moslashtirildi.

Natijada, investitsiyalarni oshirish asosida oliy ta’lim muassasalarining moliyaviy barqarorligini baholash 
uchun zarur bo‘lgan ko‘rsatkichlar tizimi shakllantirildi hamda ularni amaliyotga tatbiq etish bo‘yicha ilmiy 
xulosalar ishlab chiqildi.

T A H L I L  V A  N A T I J A L A R
Iqtisodiy adabiyotlarda investitsiyalar samaradorligini baholash asosan ishlab chiqarish sohalari 

misolida yoritilgan bo‘lib, bunda natijadorlik ko‘proq moliyaviy ko‘rsatkichlar orqali aniqlanadi. Biroq oliy 
ta’lim muassasalariga yo‘naltirilgan investitsiyalar o‘ziga xos xususiyatlarga ega bo‘lib, ularning natijalari 
nafaqat moliyaviy, balki ijtimoiy-iqtisodiy va institutsional omillar orqali ham namoyon bo‘ladi. Shu sababli, 
investitsiyalarni oshirish asosida oliy ta’lim muassasalarining moliyaviy barqarorligini baholash mezonlarini 
ishlab chiqishda an’anaviy yondashuvlarni kengaytirish zarurati yuzaga keladi (1-jadval).

5	 Malikov T.S. Moliya: xoʻjalik yurituvchi subyektlar moliyasi: oʻquv qoʻllanma /i.f.d., prof. A.V.Vahobovning umumiy tahriri ostida. — 
Toshkent: IQTISOD-MOLIYA, 2009.

6	 Pardayev M.Q., Isroilov B.I. Moliyaviy tahlil: (Uslubiy koʻrgazmalar va tavsiyalar albomi). — Toshkent: Iqtisodiyot va huquq dunyosi, 
1999. – 197 b.

7	 Keynes J.M. (1937) The general theory of employment. The Quarterly Journal of Economics. № 51(2). Р. 209-223
8	 Knight F.H. (1921) Risk, uncertainty and profit. Boston, MA: Houghton Mifflin Company. pp. 313-350
9	 Becker G.S. (1964) Human capital: a theoretical and empirical analysis, with special reference to education. New York: Columbia 

University Press. pp. 24-58

1-jadval. Investitsiyalarni oshirish asosida oliy ta’lim muassasalarining moliyaviy barqarorligini baholash 
mezonlari10

№ Mezoni turi Baholash mezonlari 
(ko‘rsatkichlar) Asosiy baholash parametrlari Tavsif

1 Aktivlar
Aktivlar hajmi va tarkibi; 
Investitsiya qaytimi (ROI – 
Return on Investment)

• Umumiy aktivlar hajmi 
• Ta’lim infratuzilmasi ulushi 
• ROI (Return on Investment) 
• ARR (Accounting Rate of 
Return) 
• NPV (Net Present Value) 
• IRR (Internal Rate of Return) 
• Bir talabaga to‘g‘ri keladigan 
aktiv qiymati

Investitsiyalar hisobiga 
shakllangan moddiy-texnik baza va 
infratuzilmaning yetarliligi hamda 
ulardan foydalanish samaradorligini 
baholaydi

2 Daromadlar

Daromadlar diversifikatsiyasi 
indeksi (DI – Diversification 
Index); 
Pul oqimlari marjasi (CF 
Margin – Cash Flow Margin)

• Kontrakt va grant daromadlari 
nisbati 
• Ilmiy loyihalar va xalqaro 
grantlar ulushi 
• Operatsion pul oqimlari 
barqarorligi (CF, Cash Flow) 
• CF Margin (Cash Flow 
Margin)

Investitsiyalar natijasida daromad 
manbalarining kengayishi va 
ularning barqarorligini baholaydi

3 Moliyaviy 
mustaqillik

Moliyaviy mustaqillik 
koeffitsiyenti (ER – Equity 
Ratio); 
Qarzdorlik koeffitsiyenti 
(DER – Debt-to-Equity 
Ratio)

• ER (Equity Ratio) 
• DER (Debt-to-Equity Ratio) 
• FL (Financial Leverage) 
• Jalb qilingan mablag‘lar ulushi

Muassasaning kapital tuzilmasi 
va moliyalashtirish manbalari 
barqarorligini baholaydi

4
Likvidlik 
va to‘lov 
qobiliyati

Joriy likvidlik (CR – Current 
Ratio); 
Tezkor likvidlik (QR – Quick 
Ratio); 
Naqd likvidlik (CashR – 
Cash Ratio)

• CR (Current Ratio) 
• QR (Quick Ratio) 
• CashR (Cash Ratio) 
• Operatsion to‘lovlarning o‘z 
vaqtida bajarilishi

Muassasaning qisqa muddatli 
majburiyatlarni bajarish qobiliyati va 
moliyaviy barqarorligini baholaydi

Mazkur jadval investitsiyalarni oshirish sharoitida oliy ta’lim muassasalarining moliyaviy barqarorligini 
baholashga qaratilgan kompleks indikatorlar tizimini ifodalaydi. Unda moliyaviy barqarorlikni shakllantiruvchi 
asosiy komponentlar ya’ni aktivlar, daromadlar, moliyaviy mustaqillik va likvidlik, o‘zaro uzviy bog‘liqlikda va tizimli 
yondashuv asosida tahlil qilinadi. Har bir mezon investitsiyalarning hajmi va ularning iqtisodiy samaradorligi bilan 
bevosita bog‘liq bo‘lib, muassasaning moliyaviy resurslardan foydalanish darajasi, daromadlar shakllanishining 
barqarorligi hamda kapital tuzilmasining optimallik darajasini aniqlash imkonini beradi. Shu jihatdan, mazkur 
mezonlar tizimi moliyaviy barqarorlikni baholashda ko‘p o‘lchovli va integrallashgan yondashuvni ta’minlaydi.

Bundan tashqari, jadvalda keltirilgan ko‘rsatkichlar majmuasi investitsiya faoliyatining natijadorligini 
faqat alohida moliyaviy indikatorlar orqali emas, balki ularning moliyaviy barqarorlikka kompleks ta’siri nuqtai 
nazaridan baholash imkonini yaratadi. Ushbu yondashuv oliy ta’lim muassasalarining uzoq muddatli moliyaviy 
barqarorligini aniqlash, investitsiya resurslaridan foydalanish samaradorligini baholash hamda strategik 
boshqaruv qarorlarini ilmiy asoslash uchun mustahkam metodologik platforma vazifasini bajaradi. Natijada, 

10	 Muallif tomonidan tadqiqotlar (Briley va boshqalar (2019), 104-112 bb., Berk va DeMarzo (2020), 67-74 bb; Pandey (2018), 552-570 
bb.) asosida ishlab chiqildi.

investitsiyalarni oshirish asosida shakllangan moliyaviy ko‘rsatkichlar tizimi oliy ta’lim muassasalarining 
barqaror rivojlanishini ta’minlashda muhim ilmiy-amaliy ahamiyat kasb etadi.

Investitsiyalarni oshirish asosida oliy ta’lim muassasalarining moliyaviy barqarorligini baholash jarayonida 
indikatorlar tizimini ilmiy asosda shakllantirish muhim metodologik ahamiyat kasb etadi. Moliyaviy barqarorlik 
ko‘p omilli iqtisodiy kategoriya sifatida resurslar hajmi, ularning samaradorligi hamda moliyaviy oqimlarning 
barqarorligi bilan tavsiflanadi. Shu bois, investitsiyalar ta’sirini aniqlashda umumiy tavsifiy yondashuvlardan 
ko‘ra, aniq iqtisodiy mazmunga ega bo‘lgan va matematik ifodalar orqali o‘lchanadigan ko‘rsatkichlar tizimidan 
foydalanish maqsadga muvofiqdir. Quyidagi jadvalda investitsiyalar asosida moliyaviy barqarorlikni baholashga 
xizmat qiluvchi asosiy indikatorlar va ularning hisoblash formulalari tizimlashtirilgan holda keltirilgan (2-jadval).

2-jadval. Investitsiyalar asosida moliyaviy barqarorlikni baholash ko‘rsatkichlari11

Ko‘rsatkich Formula Izoh

ROI (Investitsiya qaytimi) Investitsiya samaradorligini ko‘rsatadi

Moliyaviy mustaqillik koeffitsiyenti Kapital barqarorligini ifodalaydi

Qarz ulushi koeffitsiyenti Moliyaviy xavflilik darajasi

Joriy likvidlik Qisqa muddatli barqarorlik

Daromadlar diversifikatsiyasi 
indeksi Daromad manbalari xilma-xilligi

Aktivlar rentabelligi (ROA) Aktivlardan foydalanish samaradorligi

Mazkur ko‘rsatkichlar majmuasi oliy ta’lim muassasalarining moliyaviy holatini kompleks va tizimli 
baholash imkonini beradi. Jumladan, ROI va ROA ko‘rsatkichlari investitsiyalar hamda aktivlardan foydalanish 
samaradorligini aniqlashga xizmat qilsa, moliyaviy mustaqillik va qarzdorlik koeffitsiyentlari kapital tuzilmasining 
barqarorligini baholash imkonini beradi. Shu bilan birga, likvidlik ko‘rsatkichlari qisqa muddatli majburiyatlarni 
bajarish qobiliyatini ifodalaydi, daromadlar diversifikatsiyasi indeksi esa moliyaviy barqarorlikni ta’minlashda 
daromad manbalarining xilma-xilligini aks ettiradi. Natijada, mazkur indikatorlarning o‘zaro uyg‘unligi 
investitsiyalarni oshirish sharoitida oliy ta’lim muassasalarining moliyaviy barqarorligini chuqur va ilmiy asosda 
baholash imkonini yaratadi.

Olib borilgan tahlillar shuni ko‘rsatadiki, oliy ta’lim tizimiga jalb etilayotgan investitsiyalar hajmining ortishi 
muassasalarning moliyaviy holatiga ijobiy ta’sir ko‘rsatadi. Xususan, investitsiyalar hisobiga aktivlar bazasi 
kengayadi, infratuzilma rivojlanadi, daromad manbalari ko‘payadi hamda moliyaviy mustaqillik darajasi oshadi. 
Shu bilan birga, investitsiyalarning samaradorligi ularning to‘g‘ri taqsimlanishi va boshqarilishiga bog‘liq bo‘lib, 
bu omil moliyaviy barqarorlik darajasini belgilovchi muhim determinant sifatida namoyon bo‘ladi.

Tadqiqot natijalari asosida aniqlanishicha, oliy ta’lim muassasalarining moliyaviy barqarorligini baholashda 
investitsiyalarning roli kompleks yondashuv asosida ko‘rib chiqilishi lozim. Bunda faqat investitsiyalar hajmi 
emas, balki ularning natijadorligi, daromad keltirish darajasi va moliyaviy oqimlarga ta’siri muhim ahamiyat 
kasb etadi (1-rasm). 

11	 Muallif tomonidan xorijiy (Briley va boshqalar (2019), 104-112 bb., Berk va DeMarzo (2020), 67-74 bb; Pandey (2018), 552-570 bb.) 
tadqiqotlar asosida tizimlashtirildi.

1-rasm. Investitsiyalarni oshirish asosida oliy ta’lim muassasalarining moliyaviy barqarorligini baholash mezonlari 
tizimi12

1-rasmda investitsiyalarni oshirish asosida oliy ta’lim muassasalarining moliyaviy barqarorligini baholash 
mezonlari tizimi konseptual tarzda ifodalangan. Shunga muvofiq, investitsiya kapitalining hajmi va uning 
samaradorligi moliyaviy barqarorlikni shakllantiruvchi asosiy determinantlar sifatida namoyon bo‘ladi. Ushbu 
jarayon natijasida moliyaviy barqarorlik to‘rtta asosiy komponentlari, ya’ni aktivlar, daromadlar, moliyaviy 
mustaqillik va likvidlik ko‘rsatkichlari orqali baholanadi. Har bir komponent doirasida mos ravishda aktivlar 
hajmi va tuzilmasi, investitsiya qaytimi, daromadlar diversifikatsiyasi va barqaror daromad oqimlari, kapital 
ulushi va qarzdorlik darajasi, shuningdek, likvidlik ko‘rsatkichlari va qisqa muddatli majburiyatlarni qoplash 
qobiliyati kabi mezonlar aks ettirilgan. Mazkur ko‘rsatkichlarning o‘zaro uyg‘unligi oliy ta’lim muassasasining 
umumiy moliyaviy barqarorligini kompleks baholash imkonini beradi.

Tadqiqot natijalari asosida aniqlanishicha, oliy ta’lim muassasalarining moliyaviy barqarorligini baholashda 
investitsiyalarning roli kompleks yondashuv asosida ko‘rib chiqilishi lozim. Bunda faqat investitsiyalar hajmi 
emas, balki ularning natijadorligi, daromad keltirish darajasi va moliyaviy oqimlarga ta’siri muhim ahamiyat kasb 
etadi. Shu nuqtai nazardan, moliyaviy barqarorlikni baholash mezonlari investitsiyalarning samaradorligini aks 
ettiruvchi ko‘rsatkichlar bilan boyitilishi zarur.

Xususan, tadqiqot doirasida quyidagi asosiy mezonlar tizimi shakllantirildi: aktivlar hajmi va ularning 
tarkibi, o‘z mablag‘lari ulushi, daromadlar diversifikatsiyasi darajasi, investitsiyalar hajmi va ulardan olinayotgan 
iqtisodiy samaradorlik, shuningdek, moliyaviy mustaqillik va likvidlik ko‘rsatkichlari. Ushbu ko‘rsatkichlar 
investitsiyalarni oshirish natijasida yuzaga keladigan moliyaviy o‘zgarishlarni baholash hamda oliy ta’lim 
muassasalarining barqaror rivojlanishini aniqlash imkonini beradi.

Oliy ta’lim muassasalarining moliyaviy barqarorligini ta’minlash va uni samarali baholash bugungi kunda 
iqtisodiy rivojlanishning muhim yo‘nalishlaridan biri hisoblanadi. Xususan, investitsiyalarni oshirish oliy 
ta’lim tizimining moddiy-texnik bazasini mustahkamlash, ta’lim sifati va ilmiy salohiyatni yuksaltirish hamda 
muassasalarning iqtisodiy mustaqilligini ta’minlashda hal qiluvchi omil sifatida namoyon bo‘lmoqda. Shu 
nuqtai nazardan, investitsiyalarning hajmi va samaradorligini moliyaviy natijalar bilan bog‘liq holda baholash, 
shuningdek, ushbu jarayonni ifodalovchi aniq mezonlar tizimini shakllantirish dolzarb ilmiy-amaliy masala 

12	  Muallif tadqiqotlari asosida ishlab chiqildi.

hisoblanadi. Mazkur yondashuv oliy ta’lim muassasalarining barqaror rivojlanishini ta’minlash, investitsion 
jozibadorligini oshirish hamda resurslardan samarali foydalanishni tashkil etishda muhim ahamiyat kasb etadi.

Investitsiyalar hajmi va samaradorligi oliy ta’lim muassasalarining moliyaviy barqarorligini ta’minlashda 
asosiy omillar hisoblanadi. Investitsiyalarni ko‘paytirish nafaqat moliyaviy resurs bazasini kengaytiradi, balki 
muassasalarning iqtisodiy mustaqilligini mustahkamlaydi, ularning daromad tuzilmasini diversifikatsiya qiladi 
va barqaror moliyaviy oqimlarni ta’minlaydi. Shuning uchun, investitsiyalarni ko‘paytirish asosida moliyaviy 
barqarorlikni baholash mezonlarini ishlab chiqish oliy ta’lim tizimining samarali ishlashini ta’minlash uchun 
muhim ilmiy va amaliy ahamiyatga ega.

Shuningdek, investitsiyalarni oshirish asosida moliyaviy barqarorlikni baholashda institutsional va tashkiliy 
omillarni ham hisobga olish muhimdir. Xususan, boshqaruv samaradorligi, strategik rejalashtirish darajasi 
hamda investitsiya faoliyatining muvofiqlashtirilganligi moliyaviy natijalarning barqarorligini ta’minlovchi muhim 
shartlar hisoblanadi. Shu bois, baholash mezonlari tizimi nafaqat moliyaviy ko‘rsatkichlar, balki investitsiya 
jarayonining sifat jihatlarini ham o‘zida aks ettirishi lozim.

X U L O S A  V A  T A K L I F L A R
Olib borilgan tadqiqotlar shuni ko‘rsatadiki, investitsiyalarni oshirish oliy ta’lim muassasalarining moliyaviy 

barqarorligini shakllantiruvchi asosiy omillardan biri hisoblanadi. Biroq moliyaviy barqarorlikni baholash jarayoni 
faqat investitsiyalar hajmini aniqlash bilan cheklanmay, balki ularning iqtisodiy samaradorligi, daromadlar 
shakllanishiga ta’siri hamda moliyaviy resurslardan foydalanish darajasini kompleks baholashni talab etadi. 
Oliy ta’lim tizimi sharoitida investitsiyalarning natijadorligi an’anaviy moliyaviy ko‘rsatkichlardan tashqari 
ta’lim sifati, ilmiy-tadqiqot faoliyati natijalari va inson kapitalining rivojlanishi bilan ham uzviy bog‘liqdir. Shu 
sababli, moliyaviy barqarorlikni baholash mezonlari tizimi ko‘p o‘lchovli va integrallashgan yondashuv asosida 
shakllantirilishi lozim.

Tahlillar asosida aniqlanishicha, investitsiyalarni oshirish oliy ta’lim muassasalarining aktivlar bazasini 
kengaytirish, daromad manbalarini diversifikatsiya qilish, moliyaviy mustaqillikni kuchaytirish hamda likvidlik 
darajasini yaxshilash orqali moliyaviy barqarorlikni mustahkamlaydi. Shu bilan birga, investitsiyalardan 
foydalanish samaradorligi ushbu jarayonning hal qiluvchi omili bo‘lib, u investitsiya qaytimi, daromadlar 
barqarorligi va kapital tuzilmasining optimalligi orqali namoyon bo‘ladi. Demak, moliyaviy barqarorlikni 
baholashda investitsiyalarni faqat hajmiy emas, balki sifat va natijadorlik jihatidan ham tahlil qilish zarur.

Mazkur tadqiqot natijalariga asoslanib, quyidagi ilmiy-amaliy takliflar ishlab chiqildi:
Birinchidan, oliy ta’lim muassasalarida moliyaviy barqarorlikni baholash uchun investitsiyalar bilan 

uzviy bog‘langan indikatorlar tizimini joriy etish lozim. Bunda ROI, ROA, moliyaviy mustaqillik koeffitsiyenti, 
daromadlar diversifikatsiyasi indeksi va likvidlik ko‘rsatkichlari asosiy mezonlar sifatida qo‘llanilishi maqsadga 
muvofiqdir.

Ikkinchidan, investitsiyalarni oshirish jarayonida daromad manbalarini kengaytirish va ularni diversifikatsiya 
qilishga alohida e’tibor qaratish zarur. Xususan, ilmiy loyihalar, xalqaro grantlar, innovatsion ishlanmalar va 
qo‘shimcha ta’lim xizmatlari orqali barqaror moliyaviy oqimlarni shakllantirish muhim hisoblanadi.

Uchinchidan, moliyaviy barqarorlikni ta’minlashda kapital tuzilmasini optimallashtirish va qarz yuklamasini 
maqbul darajada saqlash zarur. Bu esa oliy ta’lim muassasalarining moliyaviy mustaqilligini oshirish va 
investitsion jozibadorligini kuchaytirishga xizmat qiladi.

To‘rtinchidan, investitsiyalardan foydalanish samaradorligini oshirish maqsadida ularning natijadorligini 
muntazam monitoring qilish va baholash tizimini joriy etish lozim. Bu orqali moliyaviy resurslardan foydalanish 
darajasini aniqlash va strategik boshqaruv qarorlarini takomillashtirish imkoniyati yaratiladi.

Beshinchidan, oliy ta’lim muassasalarida uzoq muddatli moliyaviy rejalashtirish tizimini rivojlantirish zarur. 
Bunda investitsiyalar hajmi, daromadlar prognozi va moliyaviy ko‘rsatkichlar o‘rtasidagi o‘zaro bog‘liqlikni 
hisobga olgan holda strategik rivojlanish dasturlarini ishlab chiqish muhim ahamiyat kasb etadi.

Xulosa qilib aytganda, investitsiyalarni oshirish asosida moliyaviy barqarorlikni baholash mezonlarini 
takomillashtirish oliy ta’lim muassasalarining barqaror rivojlanishini ta’minlashning muhim sharti hisoblanadi. 
Ushbu yondashuv moliyaviy resurslardan samarali foydalanishni ta’minlash, daromadlar barqarorligini oshirish 
hamda oliy ta’lim tizimining umumiy iqtisodiy samaradorligini kuchaytirishga xizmat qiladi.

